
തിനെ പിടിച്ചതിന്റെശെഷം കുറ്റം ഇല്ലാ എന്നു കാണുന്നത എങ്കിലും പിഴ പറക
 എങ്കിലും ഗുണമായിട്ട ഒരു പ്രവൃത്തി എങ്കിലും എടുക്കുന്ന എന്നുള്ള ആളുകൾ
 ആയിരിക്കുന്നവർ ആകുന്ന എന്ന മാനത്തൊടുകൂട നടക്കുന്ന എന്നുള്ളവർ
 ആകുന്നെങ്കിലും വഴിപൊലെ തെളിഇക്കെണ്ടതിനെ അവർക്ക കൂടുകയുമില്ല
 എന്നുള്ളവർക്ക ശാസ്ത്രത്തിങ്കൽ എന്ത ശിക്ഷ വിധിക്കുന്നു. എന്നാൽ കൊല്ലം 973 ആമത
 മീനമാസം 25 നു ഇങ്കിരിയസ്സു കൊല്ലം 1798 ആമത അപിരീൽ മാസം 4 നു എഴുതിയത.

1028 ആമത മഹാരാജശ്രീ വടെക്കെ അധികാരി തലച്ചെരി തുക്കടി സുപഡെണ്ടെർ
 കൃസ്തപ്പർ പീലിസ്സായ്പു അവർകൾക്ക കുറുമ്പ്രനാട്ട വീരവർമ്മരാജാ അവർകൾ സല്ലാം.
 എളമ സായ്പു അവർകൾ വരുമ്പൊൾ കല്പന ആയി വന്ന കത്തിൽ ഉള്ളപ്രകാരം
 എത്രരെറ്റ സായ്പു അവർകളൊട അവസ്ഥകൾ ഒക്കയും കെൾപ്പിക്കയും ചെയ്തു.
 നാട്ടിലെ മിശ്രം തീർത്ത നികിതിക്ക കറാറ കൂടാതെ ഗുണമാക്കി രെക്ഷിക്കുമെന്ന
 സായ്പു അവർകൾ നിശ്ചയമായി പറകയും ചെയ്തു. ഒന്നാം ഗഡുവിന്റെ തികച്ച പണം
 ബൊധിപ്പിപ്പാൻ പിരിഞ്ഞിടത്തൊളം പണവും തികയാത്തതിന ഒബിളികളിൽ വകയും
 പക്ക്രുകുട്ടിക്ക കൊടുത്ത പക്ക്രുകുട്ടിയെയും തറവ ആലിയെയും എളമ സായ്പു
 അവർകളെ മുൻമ്പാകെ പറഞ്ഞി നിശ്ചയിച്ച കത്തും വാങ്ങിക്കൊടുത്ത 25 നു പണം
 തികച്ച പണ്ടാരത്തിൽ ബൊധിപ്പിപ്പാൻ തറുവഇ ആജിയെ തലച്ചെരിക്ക അയച്ചിരി
ക്കുന്ന. ഒന്നാം ഗഡു തികച്ച പണം തറുവഇ ആജി പണ്ടാരത്തിൽ ബൊധിപ്പിക്കയും
 ചെയ്യും.നാട്ടിലെ മിശ്രം തീർത്ത നെരാക്കി നടത്തിപ്പാൻ കല്പന വഴിപൊലെ ഉണ്ടാകയും
 വെണം. എന്നാൽ കൊല്ലം 973 ആമത മീനമാസം 23 നു എഴുതിയത മീനമാസം 26 നു
 മാർസ്സമാസം 7 നു വന്ന. പെർപ്പ ആക്കി അയച്ചത.

1029 ആമത വടെക്കെ അധികാരി തലച്ചെരി തുക്കടി സുപ്രഡെണ്ടെർ കൃസ്തൊപ്പർ
 പീലി സായ്പു അവർകൾക്ക ചെറക്കൽ രവിവർമ്മരാജാ അവർകൾ സല്ലാം.
 ചുങ്കത്തിന്റെ കണക്ക തീർത്ത തരെണ്ടവസ്ഥക്ക സർക്കാര കല്പന വന്നപ്രകാരം
 സായിപ്പവർകൾ എഴുതി അയക്കകൊണ്ട ഇവിടനിന്ന നാറാണ പട്ടര അണ്ടൊട്ട
 അയച്ചതിന്റെശെഷം ഇത്ത്രപ്പഴും ആയത തീർന്നില്ലല്ലൊ. അതുകൊണ്ടു സായ്പു
 അവർകളെ സ്നെഹം ഉണ്ടായിട്ട താമസിയാതെ തീർത്ത അയപ്പാറാകയും വെണം.
 ശെഷം നമെമ്മക്കൊണ്ട വെണ്ടുന്ന കാര്യങ്ങൾക്ക സായ്പു അവർകളെ കത്ത എഴുതി
 വന്ന കാണണമെന്ന നാം പ്രാർത്ഥിക്കുന്ന. എന്നാൽ കൊല്ലം 973ആമത മീനമാസം 24 നു
 
ചെറക്കൽ നിന്ന എഴുതിയത. പെർപ്പ ആക്കിയത.

1030 ആമത വടക്കെ അധികാരി തലച്ചെരി തുക്കടി സുപ്രഡെണ്ടെൻ കൃസൊപ്പർ
 പീലി സ്സായ്പു അവർകൾ കൊഴിലാണ്ടി ദൊറൊഗെക്കെ എഴുതിയത. എന്നാൽ പാലെരി
 നായര നമുക്ക ബൊധിപ്പിച്ച വർത്തമാനത്തിന ആ രണ്ട തറഇൽ പൊവാൻ തനക്ക
 വെണ്ടിയതാകുന്ന. പാലെരി നായരെ തുക്കടിഇൽ എത്തുവൊൾ എല്ലാവർക്കും
 പരസ്സ്യമായിട്ട അറീക്കയും നാട്ടിൽ സാവധാനമായിട്ട നിപ്പിക്കെണ്ടതിന പ്രെയത്നം
 ചെയ്കയും വെണം. വല്ല വിരൊധം ചെയ്യണ്ടതിന കൂത്താളി നായരെ ആളുകൾ
 ഭാവിച്ചാൽ നികിതി പിരിക്കുന്ന പാലെരി നായരെ അ ആളുകൾക്ക വിരൊധം
 കാണിക്കാതെ എന്ന അവർക്ക അറിഇക്കയും വെണം. ശെഷം കുത്താളി നായരെ

